
Ataatsimiititaliap tusarusuppaa, Naalakkersuisup ganoq GE-miit
anngunneqartut isummerfigineraat? Allanngortariaqakkatut GE-miit
anngunneqartut tusaatissatut tiguinnassallugit ogarnikuummat, suli tamanna

attanneraa paaserusupparput.

Apeqqummut 1-imut akissut:
Naalakkersuisut GE-p ataatsimiititaliamut siusinnerusukkut akissuteqaammi
ilanngussaannut, innersuussutigineqartumut, isummersorput.

Aammattaaq oqaatigineqassaaq Naalakkersuisut sivisunerusumik GE
oqaloqatigisimammassuk, taassuma nalaani paatsoornerit arlallit nassuiarneqarlutik
itisiliiffigineqarlutillu, aammalu qulequttat arlallit pillugit paaseqatigiittogarluni.

Tamatuma saniatigut oqalogatigiinneq siunnersuutaaqqaartup, tamanut ammasumik
tusarniaassutigalugu nassiunneqartup, allanngortinneqarneranik kinguneqgarpoq, taamaalilluni
pisinnaatitsissummik pigisaqgartut pisortanut akiitsoqarnerat pillugu aalajangersagaq
peerneqarluni aammalu pinngitsaaliissummik akiliisitsisarnerit pillugit § 140-mut nassuiaatit
itisilerneqarlutik (takuuk siunnersuutaagqqaartumut naqqiut).

Apeqqut 2:
Ataatsimiititaliap apeqqutigerusuppaa, inatsisissatut siunnersuut ukiamut kinguartissallugu
Naalakkersuisoq pilersaaruteqarnersoq.

Apeqqummut 2-mut akissut:

Inatsisissatut siunnersuutip ukiamut kinguartinnissaanik Naalakkersuisut
pilersaaruteqanngillat, kisianni soorunami siunnersuut qaqugu suliarineqassanersoq
Inatsisartut inatsisiliortutut aalajangigassaraat.

Apeqqut 3:



§ 35-mut:

Aatsitassarsiorluni misissuinissamut akuersissummik tunniussisoqartinnagu tamanut
ammasumik tusarniaasoqassasoq aalajangersakkakkut aalajangersarneqarpoq. Qinnuteqaat
minnerpaamik qaammatisiutit malillugit ulluni 21-ni tamanut ammasumik tusarniaassutigalu
nassiunneqassasoq Naalakkersuisut siunnersuutigaat.

Aatsitassarsiorluni misissuinissamut akuersissummik tunniussisogartinnagu ginnuteqgaatip
qaammatisiutit malillugit ulluni amerlanerpaani gassini tamanut ammasumik
tusarniutigineqarsinnaaneranut killiliussinermik Naalakkersuisut atuutsitsilernissaminnut
piumassuseqarpat? Assersuutigalugu qinnuteqaatip qaammatisiutit malillugit ulluni
ikinnerpaamik 21-ni ullunilu amerlanerpaamik 84-ini tamanut ammasumik
tusarniutigineqarsinnaanera pillugu aalajangersakkamik ilanngussisoqarsinnaavoq?

Apeqqummut 3-mut akissut:

Naalakkersuisut siunnersuutip suliarineqarnerani piffissamut tusarniaaviusussamut
sivisunerpaaffiliilluni killigititamik allataganngillat. Tamatumunnga pissutaavoq,
assigiinngitsunik pissuteqartumik piffissap tusarniaaffiusup sivitsorneqarnissaata
naleqqussinnaanera. Tamanna teknikkikkut ajornartorsiuteqarnermik, imaluunniit
tusarniaanermut akissuteqaatit, piffissap tusarniaaffiusup immikkoortuani siullermi
tiguneqartut, imarisaannik, pissuteqarsinnaavoq. Aamma najukkami innuttaasut
paasissutissanik tunngavilimmik tusarniaanermut akissuteqarsinnaanissaannut, pissutsinik
aalajangersimasunik annertunerusumik misissuinissanik piumasagartoqarluni
pisoqarsimasinnaavoq.

Sanilliukkaanni inatsit malillugu piffissanut tusarniaaffiusunut allanut aamma
sivisunerpaaffissaliilluni killigititanik atuuttoganngilaq, (VVM aamma VSB pillugit
piareersaataasumik tusarniaaneq, piffissamik tusarniaaffiusumik sivisunerusumik
sivitsorneqarsinnaasumik malitseqartinneqartoq, eqqaassanngikkaanni).

Ataatsimiititaliap tamanna kissaatigippagu, piffissamut tusarniaaffiusumut killigititaq
sivisunerpaaffissalerlugu aalajangersaanissaq Naalakkersuisut ammaffigaat. Taamaanngippat
aalajangersagaq allanngortinneqarsinnaavoq, taamaalilluni aalajangersami imm. 1-imi
piffissaq tusarniaaffiusussaq ullunik 21-nik sivisussuseqalersillugu, aammalu imm. 2-mik
ilanngussilluni, taanna malillugu piffissaq sivitsorneqarsinnaalluni, aammalu pisuni ganoq
ittuni piffissaq sivitsorneqarsinnaanersoq aalajangersakkamut nassuiaatini erseqqissarlugu,
taamaalilluni tamatumunnga killissaliussat ersarinnerulersillugit.

Apeqqut 4:

§ 45-mut:

Siunnersuummi § 45, imm. 2-mi aalajangersagaq naapertorlugu aktiaateqarluni
ingerlatseqatigiiffiup qullersagarfia Kalaallit Nunaanniissaaq, tassanngaanniillu
aktiaateqarluni ingerlatseqatigiiffik aqunneqassalluni.

Aalajangersagaq atuuttoq malillugu aktiaateqarluni ingerlatseqatigiiffik Kalaallit Nunaanni
angerlarsimaffeqassaaq. Aalajangersagaq taanna nutaaq piginnaatitsissummik pigisagartunut
piumasaqaatitut “eqquutsinneqartussatut” taaneqarpoq, taamaakkaluartorli ersernerluttutut
paasiuminaatsutullu isumaqarfigineqarluni. Assersuutigalugu ima oqaasertaliineq:
“ulluinnarni aqutsisoqarfeqassaaq” (taamatut paasineqartussaasimassappat)
aatsitassarsiortunut, amerlasuutigut nunani allani allaffeqarfissuagartunut, ersarinnerusunik
sinaakkusiissaaq. Siunnersuut taamatut suliagartunut assut annilaangatitsivoq oqaasertallu
togqqaannartumik akornutaasutut isigineqarput.



Oqariartaaseq “piviusuni qullersaqarfia allaffik” ogariartaatsimik “ulluinnarni
aqutsisoqarfeqassaaq” taarsissallugu Naalakkersuisut piumassuseqarpat?

Apeqqummut 4-mut akissut:

Oqaaseq “pissusiviusuni qullersaqarfik” pisoqgalisimasinnaavoq, tamannalu
nassuiarneqarneranik nalornilersitsisinnaalluni. Naalakkersuisut tamatumunnga taarsiullugu
siunnersuutigaat oqaaseq “pissusiviusuni qullersaqarfik” oqaatsimik “aqutsisut
inissisimaffiat” taarserneqassasoq. Taanna oqaaseq nutaaliaaneruvoq, ingerlatseqatigiiffiup
angerlarsimaffigisaata aalajangerniarnerani nunani tamalaani akileraartarnermut inatsisini
atorneqartoq. Aqutsisut inissisimaffiat tassaassaaq, ingerlatseqatigiiffiup qullersaqarfiata
pisortaasalu sumiiffiat, aammalu tassani ataatsimiinnerit aalajangiinerillu
ingerlanneqartarlutik. Oqaaseq tuluttuumiit ”place of management” nutsigaavoq,
taamaalillunilu ilisarnartussaagaluarluni, aamma nunani tamalaani aningaasaliisartunut
taakkualu siunnersortaannut.

Ataatsimiititaliap “ulluinnarni aqutsisut” pillugu siunnersuut aalajangiusimaannassappagu,
tamanna malinneqarsinnaavoq. Kisianni nassuiarneqareersumik suleriaaserineqareersumillu,
soorlu “aqutsisut inissisimaffiat”, oqaasertaliinissaq Naalakkersuisut atorumaneruaat.

Apeqqut S:

§ 52-imi aalajangersagaq piginnaatitsissummik pigisagartup nunagavissunik
sulisogarnissaanut aammalu nunaqavissunik niogqutissanik kiffartuussinernillu
pilersuisoqarnissaanut tunngavoq, § 53-ili piginnaatitsissummik pigisaqartup aatsitassanik
piiarneqartunik suliarinninnissaanut tunngavoq.

Kalaallit Nunaanni suliarinninneq pisinnaatitsissummik pigisaqartumut annertunerujussuarnik
aningaasartuuteqarnermik imaluunniit ajoqutissartagarnermik malitseqassappat,
taamaaliornermilu inuiaqatigiinnut iluaqutissartaasut annertuumik
ajorseriartinneqassanngippata, tamannalu Naalakkersuisunit akuerineqarpat,
pisinnaatitsissummik pigisaqartup aatsitassanik piiaarneqartunik Kalaallit Nunaata avataani
aatsaat suliarisinnaanera pillugu Naalakkersuisut piiaanissamut akuersissummi
aalajangersakkanik piumasaqaatinillu aalajangersaasinnaanerannut § 53-imi aalajangersagaq
piginnaatitsivoq.

Aatsitassarsiorfiit angisuut aatsitassanik Kalaallit Nunaata avataani suliarinnissinnaanerat
Naalakkersuisut akuersaarsinnaavaat, tamatumanili ujaqqat pinnersaasiassat, soorlu rubinit
kuultillu Kalaallit Nunaanni suliarineqartussaassallutik?

Apeqqummut S5-mut akissut:

Siunnersuummi nunaqavissunik sulisoqarnissaq aamma nunaqavissunik pilersuisogarnissaq
pillugu § 52-imut tunngatillugu, tamanna ataatsimiititaliap tungaaniit kissaatigineqarpat,
aatsitassanut ikummatissanullu inatsimmi oqaasertaliineq Naalakkersuisut
aalajangiusimaannarsinnaavaat. Taamaalilluni maleruagassat atuuttut
ingerlateqqiinnarneqassapput, taakkualu inuussutissarsiortunit ilisimaneqareerput.

§ 53 Kalaallit Nunaanni suliareqqiinerup gqanoq annertutigisumik pinissaanut
tunngassuteqarpoq. Suliareqqiinissamut periarfissat aatsitassarsiorfiup annertussusaanut
tunngassuteqarpallaanngillat, kisianni aatsitassanik assigiinngitsunik qanoq annertutigisumik
suliareqqiisoqartariagarneranut, tamatumanilu qanoq annertutigisoq Kalaallit Nunaanni
ingerlanneqarsinnaanersoq ingerlatissallugulu naapertuunnersoq, tunngassuteqgarnerulluni.



Tamanna suliassamiit suliassamut assigiinngitsorujussuusussaavoq, tassami isumalluut
piiarneqartoq, teknologii ilisimaneqartoq sumiiffillu apeqqutaammata.

GE-p Kalaallit Nunaata avataani suliareqgiisarnermut tunngatillugu aatsitassanut
ikummatissanullu inatsimmi oqaasertaliinerup aalajangiusimaannarnissaa kissaatigalugu
oqaatigaa. Aalajangersagatoqqani suliffissuit kisimik eqqarsaatigineqarput, tassa imaappoq,
Kalaallit Nunaanni suliareqqiinissaq pisinnaatitsissummik pigisaqartumut
aningaasartuuteqarnerunermik imaluunnit ajoqutissartagarneruneranik
malitseqartussaanersoq.

Kisiannili aalajangersagaq nutaaq siunnersuutigineqartoq malillugu Kalaallit Nunaanni
suliareqqiinermi inuiaqatigiit kalaallit iluaqutissarsitinneqarnissaat aamma
eqqarsaatigineqarsinnaavoq.

GE-p allassimasup “taamaaliornermi inuiaqatigiinnut iluaqutissartaasut annertuumik
ajorseriartinneqassanngippata” peerneqarnissaanik kissaateqarnera malinneqassappat, nunani
allani suliareqqiinermi Namminersorlutik Oqartussat isertitassaannut inuiaqatigiinnilu
ineriartornermut sunniutaasussat eqqarsaatigineqarnissaat periarfissaaruttussaavoq.

Naalakkersuisut isumaqarput pisortat isertitassaannik inuiaqatigiinnilu ineriartornermik
mianerinninnissaq, nunani allani suliareqqiinissaq pillugu aalajangiinerni
pingaarnerutinneqartariaqaraluartoq, taamaattumillu inassutigalugu siunnersuummi
saqqummiunneqartumi oqaasertaliineq aalajangiusimaannarneqassasoq. Kisianni
ataatsimiititaliap maannakkut oqaasertaliinerup atuuttup aalajangiusimaannarnissaa
kissaatigippagu, Naalakkersuisut tamatuma misissornissaa piumassuseqarfigaat.

Apeqqut 6:

§ 140-mut):

Pisuni assigiinngitsuni Naalakkersuisut ullukkaartumik imaluunniit sapaatit akunnikkaartumik
pinngitsaaliissummik akileeqqusisarsinnaapput, ima pisoqartillugu:

* Paasissutissanik piffissaq eqqorlugu tunniussinnginnermi
¢ Peqqussuteqarnermik inerteqquteqarnermilluunniit malinninnginnermi
* qularnaveeqqusiinnginnermi

Aalajangersakkanut ataasiakkaanut inatsisissatut siunnersuummi nassuiaatini ilaatigut
allassimavoq:

 Pinngitsaaliissummik akiliisitsinerit annertussusaat ataasiakkaatigut naliliineq
aallaavigalugu aalajangersarneqassapput. Tassunga atatillugu nalinginnaasumik
annertogatigiimmik pinninnissamut tunngaviusoq atuuppoq. Tamanna ilaatigut
isumagqarpoq, pinngitsaaliissummik akiliisitsinerit kukkuluttornermut
naleqqutinngitsuussanngitsut.

* Pinngitsaaliissummik akiliisitsinerit ullormut minnerpaamik 1.000
koruuniusariaqarpoq imaluunniit sapaatip akunnikkaartumik 5.000
koruuniusariaqarluni, aammalu pinngitsaaliissummik akiliisitsineq ullormut
ataasiaannarluni imaluunniit sapaatip akunneranut ataasiaannarluni
naatsorsorneqassaag.

Pinngitsaaliissummik akileeqqusissutit ganoq annertussuseqarnissaat pillugit nalunaarutikkut
Naalakkersuisut maleruagassiorsinnaappat, tassani ersarissumik allassimassalluni



akileeqqusissutit qanoq annertussuseqassasut, taamaalillunilu naliliineq naapertorlugu
allaffissornikkut akileeqqusisoqarnissaa pinngitsoortinneqarluni imaluunniit ingerlatsisut
ataasiakkaat qanoq annertutigisumik akileeqquneqarnissaannik Naalakkersuisut ataasiakkaat
namminneq aalajangiisarnissaat pinngitsoortinneqarluni? ?

Apeqqummut 6-mut akissut:

Naalakkersuisut suliffissuit ernumassuteqarnerat paasilluarpaat. Siunnersuutigineqarpoq
aalajangersakkami imm. 2-mik ilanngussisoqassasoq, taanna malillugu Naalakkersuisut imm.
1 malillugu akiliisitsinernik aalajangersaanissaq pillugu aalajangersakkanik erseqqinnerusunik
aalajangersaassallutik. Taamaalilluni tamanna periarfissanngussanani, kisianni
aalajangersagaq malillugu akiliisitsinernik pisussaaffiliisoqarsinnaalernissaanut
nalunaarummik atuutsitsilernissamik Naalakkersuisunut pisussaaffiliissalluni.

Inussiarnersumik inuulluaqqusillunga
Med venlig hilsen
Best Regards




